
ORDENANZA FISCAL Nº 7 REGULADORA DA TAXA POR RECOLLIDA DE 

RESIDUOS SÓLIDOS URBANOS, TRATAMENTO I ELIMINACIÓN DOS 

MESMOS, MONDA DE POZOS NEGROS  E LIMPEZA EN RÚAS 

PARTICULARES 

 

Artigo 1º.- Fundamento e Natureza. 

 

En uso das facultades concedidas polos artigos 133.2 e 142 da Constitución e polo 

artigo 106 da Lei 7/1985, de 2 de abril, Reguladora das Bases de Réxime Local, e de 

conformidade co disposto nos artigos 15 a 19 do Real Decreto Lexislativo 2/2004, de 5 

de marzo, polo que se aproba ol Texto Refundido da Lei reguladora das Facendas 

Locais, este Concello establece a Taxa pola prestación de servizos ou a realización de 

actividades administrativas de competencia local por “recollida de residuos sólidos 

urbanos, tratamento i eliminación dos mesmos, monda de pozos negros e limpeza en  

rúas particulares”  que se rexerá pola presente Ordenanza, cuxas normas atenden ao 

previsto no artigo 57 en relación co artigo 20.4.s), ambos do Texto Refundido da Lei 

Reguladora das Facendas Locais. 

 

Artigo 2º.- Feito impoñible. 

 

1. Constitúe o feito impoñible da Taxa a prestación do servizo de recepción obrigatoria, 

consistente na recollida de lixos domiciliarios e residuos sólidos urbanos de vivendas, 

aloxamentos e locais ou establecementos onde se exercen actividades industriais, 

comerciais, profesionais, artísticas e de servizos.  Coa finalidade de precisar  o concepto 

de residuo sólido urbano  terase  presente o establecido na Lei 10/1997, de 22 de agosto, 

de residuos sólidos urbanos de Galicia. 

 

2. A tal efecto, se consideran lixos domiciliarios e residuos sólidos urbanos, os restos e 

desperdicios de alimentación ou detrito procedentes da limpeza normal de locais ou 

vivendas, e se exclúen de tal concepto os residuos de tipo industrial, os radioactivos, 

detritos humanos, materias e materiais contaminados, corrosivos, perigosos ou cuxa 

recollida ou vertido esixa a adopción de especiais medidas hixiénicas, profilácticas ou 

de seguridade. 

 

3. Non está suxeita á Taxa a prestación, de carácter voluntario e a instancia de parte, dos 

seguintes servizos: 

a) Recollida de lixos e residuos non cualificados de domiciliarios e urbanos de 

industrias, hospitais e laboratorios. 

b) Recollida de escorias e cinzas de calefaccións centrais. 

c) Os residuos radioactivos. 

d) Os restantes, excluídos da aplicación de la Lei 10/1997, de 22 de agosto, de residuos 

sólidos urbanos de Galicia, segundo o establecido no seu Art. 4.2. 

 

4. A efectos de determinar a concorrencia do feito impoñible, entenderase realizada a 

prestación do servizo  naqueles lugares  que se atopen nun radio  non  superior a 400 

metros  de distancia do colector  ou punto de recollida máis próximo. 

Artigo 3º.- Suxeitos pasivos. 

 

1.  Son suxeitos pasivos contribuíntes as personas físicas ou xurídicas e as entidades a 

que se refire ol artigo 36 da Lei Xeneral Tributaria ( Lei 58/2003, de 17 de decembro)  

que ocupen ou utilicen as vivendas e locais situados nos lugares, prazas, rúas ou vías 

públicas en que se preste o servizo determinante do feito impoñible, xa sexa a título de 

propietario ou de usufrutuario, habitacionista, arrendatario, de precario, ou calquera 

outro título xurídico. 

 

2. Terá a consideración de suxeito pasivo substituto o propietario das vivendas ou 

locais, que poderá repercutir, no seu caso, as cotas satisfeitas sobre os usuarios de 

aquelas, beneficiarios do servizo. 

 

 

Artigo 4º.- Responsables. 

 

1. Responderán solidariamente das obrigas tributarias  derivadas da aplicación de 

esta ordenanza fiscal, as persoas físicas ou xurídicas a que  se refiren os artigos 

41 y 42  da Lei Xeneral Tributaria. 

2. Serán responsables subsidiarios os Administradores das sociedades, os 

integrantes  da administración concursal, así  como os liquidadores  das 

sociedades  i entidades  en xeneral, nos supostos e co alcance que sinala o artigo 

43 da Lei Xeneral Tributaria (Lei 58/2003, de 17 de decembro). 

 

 

Artigo 5º.-  Base  impoñible e liquidable 

 

A base impoñible  está constituída pola clase e natureza de cada  centro produtor  de 

residuos, como magnitude para determinar  a medición ou valoración do feito 

impoñible: vivenda,  aloxamentos,  establecementos de alimentación,  establecementos 

de  restauración,  outros locais industriais o mercantís, despachos profesionais. 

 

Exclúense aqueles  presupostos  fácticos que no son feito impoñible. 

 

A base liquidable, será  a magnitude de practicar, no seu caso, na base impoñible as 

reducións legais. 

 

 

Artigo 6º.- Cota tributaria. 

 

1. A cota tributaria consistirá nunha cantidade fixa, que se determinará en función 

da natureza e destino dos inmobles, de acordo co previsto no apartado 

precedente. 

2. A tal efecto, se aplicará a seguinte tarifa: 

CONCEPTO       CUOTA ANUAL (EUROS)                                                                         

 
Epígrafe 1º.- Vivendas.          

   

Por cada vivenda            86,46 

  

 

Epígrafe 2º.- Aloxamentos. 

A) Centros benéficos.            86,46 

B)  Hoteis, moteis, hoteis-apartamentos de cinco e catro estrelas                                       421,94 

C) Hoteis, moteis, hoteis-apartamentos e hostais de tres e dúas estrelas.                          318,19 

D) Hoteis, moteis, hoteis-apartamentos e hostais dunha estrela.                                         212,71 

E) Pensións e casas de hóspedes, centros hospitalarios, colexios e demais 

     Centros de natureza análoga.                                            212,71  

 

Epígrafe 3º.- Establecementos de alimentación. 

A) Supermercados, economatos e cooperativas.                              127,97 

B) Almacenes por xunto de froitas, verduras e hortalizas.                                127,97 

C) Peixarías, carnicerías e similares.                                127,97 

 

Epígrafe 4º.- Establecementos de restauración.  

A) Restaurantes.                                             171,19 

B) Cafeterías.                                  148,72 

C) Whisquerías e pubs.                                 148,72  

D) Bares.                                  148,72 

E) Tabernas.                                  148,72  

 

Epígrafe 5º.- Outros locais industriais ou mercantís.  

A) Oficinas bancarias.                                127,97 

B) Demais locais non expresamente tarifados.                             127,97 

 

Epígrafe 6º.- Despachos profesionais.  

Por cada despacho.                                 107,22 

          

 

No caso de despachos profesionais que se atopen sen separación  na vivenda, se aplicará 

unicamente para los dos usos, a tarifa correspondente aol despacho profesional. 

 

3. Las cotas sinaladas na Tarifa teñen carácter irreducible e corresponden a doce 

meses. 

  

 

Artigo 7º.- Exencións e bonificacións. 

 

Non se concederá exención nin bonificación na exacción da taxa.  

 

Artigo 8º.- Remuneración 
1. Devengarase a Taxa e nace a obriga de contribuír dende o momento en que se inicie 

a prestación do servizo, entendéndose iniciada, dada a natureza de recepción obrigatoria 

do mismo, cando estea establecido e en funcionamento o servizo municipal de recollida 

de lixo domiciliario, nas rúas ou lugares onde figuren as vivendas ou locais utilizados 

polos contribuíntes suxeitos á Taxa, tal e como se determina  no Art. 2 desta Ordenanza 

Fiscal 

2. Establecido e en funcionamento o referido servizo, as cotas percibiranse o primeiro 

día de cada semestre natural, salvo que a remuneración da taxa se producise con 

posterioridade á devandita data, en cuxo caso a primeira cota se percibirá o primeiro día 

do semestre seguinte. 

 

 

Artigo 9º.- Normas de Xestión 

 

1. Todas as persoas obrigadas ao pagamento deste tributo, deberán presentar no prazo 

de 30 días na Administración Municipal, declaración das vivendas ou establecemento 

que ocupen, mediante escrito dirixido ao Sr. Presidente da Corporación. Transcorrido o 

devandito prazo sen presentarse a declaración, a Administración sen prexuízo das 

sancións que procedan, efectuará de oficio a alta na correspondente matrícula del 

tributo. 

 

2. A inclusión no Padrón realizarase de oficio, xa sexa como consecuencia da obriga 

tributaria formal de alta ou da actividade inspectora municipal. 

 

3. O período impositivo  comprende o ano natural e devengarase  o 1 de xaneiro de 

cada año, salvo nos supostos de  inicio ou cesamento do servizo, caso no que se 

prorrateará  a cota por semestres naturais, segundo o previsto no Art. 7.2 precedente. 

 

4. O cobro das cotas efectuarse  semestralmente mediante recibo derivado do padrón. 

 

Artículo 10º.- .- Infracciones y sanciones. 

 

En todo o relativo á cualificación de infraccións tributarias, así como das sancións que a 

estas correspondan en cada caso, estarase ao disposto nos artigos  178  e seguintes da 

Lei Xeral Tributaria, aprobada por la  Lei 58/2003, de 17 de decembro. 

 

DISPOSICIÓN FINAL 

 

A presente Ordenanza,  unha vez  que se aprobe definitivamente  e sexa obxecto de 

publicación no BOP, tanto o acordo de aprobación definitiva (incluído o provisional 

elevado  automaticamente a definitivo)  como el texto íntegro  da Ordenanza  fiscal, 

entrará en vigor e comezará a aplicarse ao día seguinte da súa publicación no B.O.P. 

 


